
Svami Abhedananda Ashtakam

ஸ்வாமிஅபே⁴தா³நந்தா³ஷ்டகம்

ஸமாதி⁴யோகே³ந கிஶோரபூ⁴தஸ்த்வம் ஸித்³தி⁴மாஸ்தா²ய விரக்திமூலாம் ।
ஶ்ரீராமக்ரு’ஷ்ணஸ்ய விஶுத்³த⁴ பாதா³ந்திகம் க³தோऽஸி ப்ரவிவிக்தசேதா:॥ 1॥
காலீதபஸ்வீதி யஶோம்ऽஶுமாலா விஸ்தீர்ணதாம் ஶ்ரீப⁴க³வத்ப்ரியேஷு ।
க³தா வதேயம் த⁴வளா மநஸ்விஸ்தி²தா தவ ஶ்வேதமஹோர்மிதுல்யா ॥ 2॥
ப்ரதீச்யதே³ஶேஷு விவேகதே³வைராகாரிதோ த்³வைத⁴விஹீநபா⁴வ: ।
க³த: ப்ரசாரார்த²மப⁴யம் த்வமேகோ வேதா³ந்தத⁴ர்மஸ்ய மஹதா ப³லேந ॥ 3॥
ஶ்ரீராமக்ரு’ஷ்ணஸ்தவநம் விரச்ய ப்ராப்தா ஜநந்யாஸ்த்வவசேயமாஶீ: ।
கண்டே² வஸஸ்த்வஸ்ய ஸரஸ்வதீ ஸா த⁴ந்ய: ப்ரஸாதே³ந ததோऽம்பி³காயா:॥ 4॥
அத்³வைததத்த்வாதி⁴க³மேந தே³வ ஶ்ரீராமக்ரு’ஷ்ணஸ்ய விஶேஷமாராத் ।
மாஹாத்ம்யமேத்ய க்ரியதே ப்ரசாரஸ்த்வயா ஸ்ம ஶுத்³த⁴ ப்ரபு⁴தே³வ ஸத்யம் ॥ 5॥
ஸத்யஶ்சிதா³நந்த³மயோऽயமாத்மாऽபே⁴தோ³பலக்ஷ்யோ யத ஏவ தத்த்வம் ।
அந்வர்த²நாமா ஜக³தி ப்ரஸித்³த⁴ஸ்த்வமேவ மத்வாऽந்யத³பாஸ்ய ஸர்வம் ॥ 6॥
நாநாகு³ணாநாம் ஸமுபாஶ்ரயோऽபி ஜ்ஞாநைரநல்பை:ஸமலங்க்ரு’தஸ்த்வம் ।
ஶக்த்யா மஹத்யா விபூ⁴ஷிதஶ்சாऽஹங்காரலேஶே ந விவர்ஜிதாத்மா ॥ 7॥
நமோऽஸ்து ராஜக³ணார்சிதாப்⁴யாம் லோகேऽபி து³ர்த³ர்ஶஸுது³ர்லபா⁴ப்⁴யாம் ।
விராஜிதாரிவ்யஸநோபமாப்⁴யாம் ப⁴க்தை:ஸமாராதி⁴தபத்³யுகா³ப்⁴யாம் ॥ 8॥
இதி ப்³ரஹ்மசாரிமேதா⁴சைதந்யவிரசிதம் “ஸ்வாமிஅபே⁴தா³நந்தா³ஷ்டகம்”
ஸம்பூர்ணம் ।
ப்ரணாமமந்த்ர:–
ஶாஸ்த்ரஜ்ஞாய ப்ரஶாந்தாய வேதா³ந்தப்ரதிபாதி³நே ।
நமோऽஸ்த்வபே⁴த³பாதா³ய ஜ்ஞாநவிஜ்ஞாநதீ³ப்தயே ॥

Proofread by Aruna Narayanan

1



ஸ்வாமிஅபே⁴தா³நந்தா³ஷ்டகம்

Svami Abhedananda Ashtakam

pdf was typeset on June 12, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

